Aðalfundur starfsmannafélags Hrafnistu í Hafnarfirði haldinn í Súðinni 
23. febrúar 2010 kl. 15.

Mættir á fundinn 28 félagsmenn.

Formaður stakk upp á Önnu Björgur Sigurbjörnsdóttur sem fundarstjóra og var það samþykkt.

Dagskrá:

1. Jenný Forberg las upp fundargerð frá síðasta fundi.

2. Skýrsla formanns.  Formaður fór yfir hvaða atburðir hefður verið á vegum starfsmannafélagsins árið 2009. Árshátíð var haldin í mars og hafði 2 B umsjón með henni. Heilsudagar voru að þessu sinni ein vika og voru haldnir um mánaðarmótin mars/apríl. Í september var púttmót starfsmanna og heimilismanna. Í september var einnig haldinn haustfagnaður í Skátaheimilinu Hjallabraut.

Vorferð var frestað vegna efnahagsástandsins.

Seinni hluta árs var ákveðið að starfsmannafélagið hætti með gossjálfsala á 1.hæð og tók Selecta við, ástæðan var sú að ekki þótti mikill hagnaðar miðað við þá vinnu sem var í kringum sjálfsalann.
3. Skýrsla gjaldkera.  Gjaldkeri lagði fram yfirlit um útgjöld og tekjur ársins 2009. Reikningar voru samþykktir með öllum greiddum atkvæðum.

4. Kosning stjórnar.

Formaður Hrönn Ljótsdóttir og ritari Árdís Hulda Eiríksdóttir gefa ekki kost á sér áfram til stjórnarsetu.  Gjaldkeri Guðrún Hallgrímsdóttir býður sig fram til áframhaldandi setu.

Stjórnin leggur til að deildir Hrafnistu í Hafnarfirði skiptist á að sjá um starfsmannafélagið en skipi amk 3 forsvarsmenn í stjórnarsetu – ekki samþykkt.

Var þá kallað eftir hugmyndum.  
Stungið var upp á Halldóru Hinriksdóttur sem formanni og var það samþykkt. Rannveig Garðarsdóttir var kosin ritari. 
Guðrún Hallgrímsdóttir gjaldkeri. 
Drífa Garðarsdóttir og Anna Pála voru kosnar meðstjórnendur.
Anna Björg bauð sig fram í áframhaldandi setu sem skoðunarmaður reikninga og var Arndís Birgisdóttir kjörin með henni í það starf.

Vistin tók að sér að vera í skemmtinefnd.

5. Umræður urðu um veitingakostnað á púttmóti starfsmanna og heimilismanna, en tæplega 90 þúsund krónur fóru á síðasta púttmóti í kaup á áfengi og veitingum. Rætt var um hvort fara ætti fram á að Hrafnista greiddi helming kostnaðar vegna veitinganna þar sem meiri hluti keppenda eru heimilismenn – verður skoðað.

Eins urðu talsverðar umræður um kostnað við kaup á borðvíni á Hrafnistuhátíðinni í Gullhömrum, menn eru ekki sammála um hvort það sé rétt að starfsmannafélagið beri þennan kostnað. Formaður upplýsti að þetta yrði óbreytt á Hrafnistuhátíðinni 6. mars n.k. en sú breyting gerð að einnig væri hægt að fá fría gosdrykki fyrir þá sem ekki drekka hvítvín eða rauðvín.

Fram komu fyrirspurnir um af hverju Sjómannadagsráð hefði ekki styrkt félagið á síðasta ári. Formaður upplýsti að þeir hefðu styrkt okkur með því að borga matinn á haustfagnaðinum en að framvegis verði  breyting á styrkjum Sjómannadagsráðs til starfsmannafélaganna, þau fá peningastyrk eftir fjölda félagsmanna, sækja þarf um styrkinn til Sjómannadagsráðs.

Tekið skal fram að það er ekki Sjómannadagsráð sem styrkir starfsmannafélögin heldur Hrafnista – þetta er hér með leiðrétt.
Svo rétt er að Hrafnista greiddi matinn á haustfagnaði og framvegis styrkir hún  starfsmannafélögin eftir fjölda félagsmanna, sækja þarf um styrkinn til Framkvæmdastjórnar Hrafnistu.

Gjaldkeri upplýsti um breytingar varðandi ávaxtabarinn á heilsudögum 1-5 mars.

6. Anna Björg upplýsti okkur um að félagsgjald hefði verið óbreytt í nokkur ár 300 kr. og lagði fram þá tillögu að hækka félagsgjald í starfsmannafélaginu úr 300 kr í 500 kr / mánuð og var það samþykkt.

Fráfarandi stjórn þökkuð góð störf og klappað fyrir nýrri stjórn.

Fundi slitið kl. 15.55

Árdís Hulda Eiríksdóttir ritari

